
TUTU XIHNA CUII CHA NITAA
RA CHAHNU PAULU CHI NIVI

NDIOO IYO NUUN
TESALONICA

Taa ra Paulu tutu ya chi fiivi Ndioo
1Yuhu ra Paulu chi ra Silvano chi ra Timoteo
taa tutu ya chihin ndo. Maan ndo cuu fiivi Ndioo
iyo fiuun Tesalonica, ta chi ra Ndioo sutu yo chi ra
chahnu Jesucristo cuu ndo. Na cua coo tu manini
chihin ndo, ta na cua coo vii anima ndo.

Ndehe fiivi cha chinu vaha ini fiivi can chi ra
Ndioo
2Chahandiiin tiahvi ndioo chira Ndioo cuenda
maan ndo ndihi ni quivi, ta cahan ndahvi xaan
ndi chi ra cuenda maan ndo. 3Na cua naan ini ndi
cha satifiu vaha ndo, vati chinu vaha ini ndo chira
Ndioo. Na cua naan ini ndi cha satifiu tahan ndo,
vati cuni mani ndo chi fiivi tahan ndo, ta ni fia cua
naan ini ndi cha cundee ini ndo, vati ndatu vaha
ndo nda cua nda quivi cua quichi ndico tucu ra
Jesucristo. Ndihi chacan cahan ndi chi ra Ndioo
sutu yo. 4 Yani xaa, chaha ndi iin tiahvi ndioo
chi ra, vati chito ndi ti cuni mani ra Ndioo chihin
ndo, ta cha ni nacachi ra chihin ndo. 5 Chacan ni
chito ndi, vati ni tasoho ndo tuhun vaha cha ni
cati tuhun ndi. Navi cha cati tuhun ni ndi chi ndo,
soco cha ni chacoo tahan tu ndee ini chi ndi, ta
tindee ra Tati Ndioo chi ndi, ta chito vaha xaan
ndi ti cha ndicha cuu chi. Tacan ni chito ndo yoso

cuhva ni chacoo ndi chi ndo, vati tacan ni savaha
ndi cuenda maan ndo.

6 Chacoo ndo cuhva ni chacoo maan ndi cuhva
nichacoorachahnu, vatini ndehe xaan tahan ndo
tu ndoho. Ndehe ndo tu ndoho, vati cha chinu ini
ndo tuhun Ndioo, soco cusii ini ndo ni savaha ra
Tati Ndioo. 7 Chacan cuu cha ni ndehe ndihi fiivi
Ndioo iyo fiuhun Macedonia yoso cuhvaiyo ndo, ta

ta ni cuhva ni ndehe tahan fiivi iyo fiuhun Acaya.
8 Cha ni chini soho fiivi tuhun Ndioo. Chini soho
i, vati chaha fiivi cuenda yoso cuhva iyo maan
ndo. Navi fivhun Macedonia ni ta ni fiavi fivhun
Acaya ni, soco nini cahnu ni cati tuhun fiivi yoso

cuhva chinu ini ndo chi ra Ndioo. Chacan cuu
cha fa nini ca cha cua cati tuhun maan ndi tican.
9 Suvi fii cati tuhun fii yoso cuhva quihin cuenda

ndo chi ndij, ta cati tuhun tahan fii yoso cuhva ni
safa ihni ndo ita nifiu ni sacahnu ndo, ta chinu
ini ndo chi ra Ndioo. Chacan cuu cha satifiu ndo
cuenda ra Ndioo ndito Ndioo ndicha, 10 ta ndatu
ndo nda cua nda quivi cua quichira Jesuu sehe ra
iti siqui andivi. Ni tindee ra Ndioo chi ra Jesuu, ta
ninatacu ndico ra nu iyo fiivi ndii, ta suvira Jesuu
cuura cua sacacu chiyonu cua tachitunira Ndioo
chi fiivi nu cuahan quivi.

2

Tiftu savaha ra Paulu fiuun Tesalonica can
1 Ndioho yani xaa, ndioho chito ndo ti cha iyo
yavindaa cha ni quichindinuiyo ndo. 2Nu quichi
quivi ni ndehe xaan ndi tu ndoho, ta cani fiivi chi
ndi fiuun Filipo cuhva ni chito ndo, soco fia yuhvi
ndi cati tuhun ndi tuhun vaha yoso cuhva iyo ra
Ndioo fiuun ndo. Chacan ni savaha ndi cuenda

ra Ndioo ra sacahnu yo, ta ndehe ndi tu ndoho
savaha fiivi. 3 Navata ndi cha cati tuhun ndi chihin
ndo, ta ni Na sanahan ndi cha ndavaha ni chihin
ndo, ta ni fia sandahyu fiahan ndi chihin ndo. 4 Cati
ra Ndioo ti cha iyo vaha ndi, ta cua cati tuhun
ndi tuhun vaha. Tacan ni cati tuhun ndi, ta cua
cusii ini ra Ndioo chi ndi, ta maan ra Ndioo cuu ra
cua ndehe a vaha yo a fia vaha yo. Na nducu ndi
cuhva cha cua cusii ini fiivi chi ndi. > Chito vaha
ndo ti fia tuhva ndi savixin Nahan ndi chi ndo, ta
chito tahan ndo ti fia cuni ndi cha cuu chachi fiivi.
Tacan ni chito tahan ra Ndiogo. 6 Na nducu ndi cha
cua sacahnu fiivi chi ndi. Na nducu ndi cha cua
sacahnu maan ndo chihin ndi, ta ni fna cuni ndi
cha cua sacahnu inga fivi chi ndi. Cha cuu tava
tifiu ndi chihin ndo, vati cha ni chaha ra Cristo
ndatu chi ndi, soco fa cuni ndi sanini ndi chihin
ndo. 7 Vii xaan cumi ndi chihin ndo cuhva cumi
iin Nahan chi sehe fia, 8 ta cundahvi ini ndi chihin
ndo. Chacan cuu cha cuni cati tuhun tahan ndi
tuhun Ndioo tuhun vaha chindo, soco fiavi chacan
ni. Satifiu xaan ndi cuenda ndo, vati cuni mani
xaan ndi chihin ndo. 9 Yani xaa, ni fiuhun ini ndo
yoso cuhva ni satifiu ndi. Nihin xaan satifiu ndi.
Nduvi nduvi satifiu ndi, ta nifiu nifiu satifiu tahan
ndi. Tacan ni satifiu ndi, vati fia cuni ndi cuhva ndi

tu ndoho chi ndo. Tacan ni cati tuhun ndi tuhun
Ndioo chindo.

10 Cha chito ndo ti vaha xaan ni chacoo ndi nu
iyo ndo. Ni chacoo cuiti vaha ndi chihin ndo, ta

nivi Ndioo cuundo. Nahniniiin ndavahanisavaha
ndi. Chacan ni chito tahan ra Ndioo. 11 Chito ndo
ti chaha ndi tu ndee ini chi ndo cuhva chaha iin
rai tu ndee ini chi sehe ra. Ta ni cuhva chito ndo ti
savaha ndi cha cusii ini ndo, ta chito tahan ndo ti

cati tuhun xaan ndi 12 cha na cua coo vaha ndo chi
ra Ndioo cuhva cuni maan ra, ta maan ra Ndioo
cuu ra nacachi chihin ndo. Cati ra ti na cua yaha
ndo nu cua cundaca fiahan ra nu iyo ndatu chi ra.

13Ndihi ni quivi chaha ndiiin tiahvindioo chira
Ndioo, vati cha ni tasoho ndo tuhun Ndioo tuhun
cati tuhun ndi. Navi tuhun fiivi cuu chi, vati ndicha
ndicha tuhun Ndioo cuu chi, ta chacan ni chinu
ini ndo chi chi. Tacan ni savaha fiivi Ndioo cuhva
cati tuhun ra. 14 Yani xaa, ni chacoo ndo cuhva
ni chacoo fiivi Ndioo iyo fivhun Judea cuenda ra
Cristo, vati ni ndehe ndo tu ndoho cuhva ni ndehe
maan fii tu ndoho. Nivi fiuun ndo savaha tundoho
chihin ndo, ta ta ni cuhva fiivi iuun maan fi fivi
judio can savaha tu ndoho chi fii. 15 Suvi fiivi judio
can ni chahni chi ra chahnu Jesuu, ta ni chahni
tahan i chira ni cahan cuenda ra Ndioo iti chata.
Suvini fiivi can sacunu chi ndi, ta fia savaha fii cha
cua cusii ini ra Ndioo, vati cuni cani tahan fii chi
ndihi fivi. 16 Na chaha 1ii cha cua cati tuhun ndi
chi fiivi cuu inga tucu fivi, ta cua cuinu ini fii chi
ra Ndioo. Tacan ni savaha fiivi judio can ndihi cuii
ndavaha ni cha iyo, soco cua tachi tuni ra Ndioo
chi fii nu cuahan quivi.

Cuni ndatuhun tucu ra Paulu chi fiivi iyo fluun
TesaloOnica can
17Yani xaa, cha iyo quivi fia ndehe ca ndi chihin
ndo. Ndicha cha fia ndehe ndi chihin ndo, soco
ni fivhun ini ndi chihin ndo. Chacan cuu cha cuni
xaan ca ndi ndehe tucu ndi chihin ndo. 18 Chacan
cuu cha cuni cuhun ndi nu iyo ndo. Yuhu cuni

cuhin nuiyo ndo ndihi ni quivi, soco fia chaha run

Satanaa. 19 Chito ndi fiacu ndatu ndi nda cua nda
cua quichi ndico tucu ra chahnu Jesuu. Chito ndi

Nacu cua cusii ini ndi, ta chito ndi fiacu cua ndurai
ndi. Tacan cua coo ndi cha cuenda maan ndo,

20 vati maan ndo cua savaha cha cua cuu ndi rai
cahnu iti nuun ra Ndioo, ta maan ndo cua savaha

cha cua cusii ini ndi.

1 Queta quivi fia ni cuu ca cundee ini ndi cha
fia chito ndi yoso cuhva iyo ndo. Chacan cuu cha
saxini ndi ti cua ndoo mani yu fiuun Atena, 2 ta
tachi ndi chi ra yani yo Timoteo iti nuun iyo ndo.
Satifiu tahan ra tifiu Ndioo, ta cati tuhun tahan ra
tuhun vaha yoso cuhva iyo ra Cristo. Tachi ndi
chihin ra, vati cuni ndi na cua cuhva ra tu ndee
ini chi ndo. Cuni ndi na cua cahan vii ra chi ndo,

ta cua cuinu vaha ini ndo chi ra Ndioo. 3 Cuni ndi
na cua coo tu ndee ini chi ndo. Chacan_cuu cha
Na cua ndoyo fivhun ni iin ndo cha cua ndehe ndo

tu ndoho. Chito maan ndo ti cha cua coo tu ndoho
chiyo, 4vati nu quichi quivi cati ndi ti tacan ni cua
ndehe yo tu ndoho, ta ni iyo ndi chihin ndo. Chito
ndo ti tacan ni chacoo chi chihin ndo. 5> Tacan cuu,
ta queta quivi fia cundee ca yu. Chacan cuu cha ni
tachi yu tifiu chi ndo. Tachi yu tifiu, vati cuni cote
a ni chinu ini ndo chi ra Ndioo. Tachi yu tifiu, coto
cua sandoyo fiuhun run cuihna chi ndo. Tu tacan
cua cuu chi, fiahni yavi ndaa cha ni satifiu xaan ndi
chihin ndo, [saxini yu].

6 Vitin cha ni quichi ndico ra Timoteo nuun iyo
ndji, ta chaha ra cuenda yoso cuhva chinu ini ndo
chi ra Ndioo. Chaha tahan ra cuenda yoso cuhva
cuni mani ndo chi ndihi fivi, ta chaha tahan ra
cuenda ti ni fivhun ini ndo chi ndi, ta cuni mani

ndo chi ndi. Cati ra ti cuni xaan ndo ndehe ndo
chihin ndi cuhva cuni ndehe ndi chihin maan ndo.

7Chacan cuu cha cundee ini ndi, yani xaa. Cundee
ini ndi ndihi tu ndoho ni ndehe ndi, vati ni chinu
ini ndo chi ra Ndioo. 8 Vitin cha iyo vaha ndi, tu
cua cundee ini ndo cha cuenda ra chahnu. 9Chaha
xaan ndi iin tiahvi ndioo chi ra Ndioo. Chaha ndi
tiahvi ndioo cha cuenda maan ndo, ta chaha ndi
tiahvi ndioo, vati cusii ini ndi iti nuun ra Ndioo
savaha ndo. 10 Nifiu cahan ndi chi ra Ndioo, ta
nduvi cahan tahan ndi chi ra. Cati ndi ti na cua
ndehe tucu ndi chihin ndo, ta cati ndi ti na cua
tindee ndi fiaan cha cumani chihin ndo, ta cua
cuinu vaha ca ini ndo chi ra Ndioo.

11Na cua tindee ra Ndioo sutu yo, ta cua cundee
cuhun ndi nuun iyo ndo. Na cua tindee tahan ra
chahnu Jesuu. 12Na cua savaha ra chahnu cha cua
cuni mani xaan ca ndo chi fiivi tahan ndo. Na cua
cuni mani xaan ca ndo chi ndihi fiivi cuhva cha
cuni mani ndi chihin ndo. 13 Chacan cuu cha cua
cuhvara tu ndee ini chi ndo, ta Nahni cuati cua coo
chi ndo. Tacan ni cua coo vaha ndo iti nuun ra
Ndioo sutu yo. Tacan ni cua coo ndo quivi cha cua
quichi ndico ra chahnu Jesuu chi fiivi ra.

4

Cuhva cua cusii ini ra Ndioo
1Yani xaa, vitin cahan ndahvi xaan ndi chihin
ndo cuenda ra chahnu Jesuu, vati na cua coo vaha
xaan ca ndo chi ra cuhva iyo ndo vitin. Vitin iyo
vaha ndo cuhva cati ndi chi ndo. Nu quichi quivi
chaha ndi cuenda yoso cuhva cua savaha ndo, ta
cati ndi yoso cuhva cua cusii ini ra Ndioo chi ndo.

2 Chito ndo fiaan tuhun cati tuhun ndi chihin
ndo, vati maan ra Jesuu cati tacan ni. 3 Maan ra
Ndioo cuni cha cua coo ii ndo. Cuni ra cha fia
cua coo ndo ndavaha ni chi tahan ndo inga chiyo.

4 Cuni ra cha cua coto ndo yoso cuhva cua quihin
cuenda vaha ndo chi fiasihi ndo. Tacan ni cua coo
vaha ndo chifia, ta cua sacahnu ndicha ndo chi fia.
5Na cuni ra Ndigo cha cua savaha ndo ndavaha ni
chi fia cuhva ndacu inga fiivi, ta fia nacoto i chi
ra Ndioo. 6 Na cuni ra Ndioo cha cua sandahyu
Nahan ndo chi tahan ndo, ta ni fia cuni ra cha cua
savaha ndo cuati chi tahan ndo, Na cuni ra Ndioo
chacan, vati cua tachi tuni ra chifiivi cuenda ndihi
chacan. Chacan ni cati tuhun ndi chihin ndo nu
quichi quivi. 7 Cati tuhun ra Ndioo ti cua coo vaha
yo chira, ta fiacunira cha cuasavahayo cuati. 8Tu
fa cua tasoho fiivi tuhun ya, fia cua tasoho fii chira
Ndioo, ta fia vaha cha tacan, vati maan ra cuu ra
cati ti cua coo ra Tati Ndioo chi ndo. Tuhun Ndioo
cuu tuhun ya. Navi tuhun fiivi cuu chi.

9 Na chini fiuhun ndo cha cua cati ndi ti cua cuni
mani ndo chi fiivi tahan ndo. Na chini fiuvhun ndo
chacan, vatimaanra Ndioo cuura sanahan chihin
ndo. Chacan cuu cha cuni manindo chi fiivi tahan
ndo. 10 Ndicha ndicha ti cuni mani ndo chi ndihi
tahan yo iyo nini cahnu fivhun Macedonia. Yani
Xaa, cati tuhun ndi ti na cua cuni mani ca ndo chi
fi. 11 Cati tuhun tahan ndi ti na cua coo taxin ndo,
ta na fia cua saxini ndo fiaan tifiu iyo chi fiivi. Na
cua satifiu vaha ndo cuhva ni cati tuhun ndi chihin
ndo. 12Tacan ni cua coo vaha ndo chi fiivi fla chinu
ini chi ra Ndioo, ta nahni cha cua cuni fivhun ndo.

Cua quichi ndico tucu ra chahnu
13 Yani xaa, cuni ndi cha cua coto ndo yoso
cuhva iyo fiivi Ndioo cha ni chihi. Cuni ndi cha
cua coto ndo chacan, vati tacan ni fia cua coo tu
cuihya ini chi ndo cuhva iyo tu cuihya ini chiinga
fivi, ta Nican chito fii ti fia cua coo vaha fii chi ra

Ndioo. 14 Chito yo ti cua cuhva ra Ndioo tundee ini
chi ndihi fiivi ra Jesuu fiivi cha ni chihi, ta sa cua
natacu ndico fi. Chito yo ti chacan cuu chi, vati
chinu ini yo ti cha ni chihi ra Jesuu, ta ni natacu
ndico ra.

15 Chacan ni cati ndi chihin ndo, vati tacan ni
cati ra chahnu. Cati ndi ti nu cua quichi ndico ra
chahnu, ta ni vii iyo ndito yo, fia cua yaha xihna
yo iti siqui andivi. 16 Cua tava tifiu ra Ndioo chira
tatun ra, ta cua cana chaa ra tatun chahnu ra, ta

cua tivi ra tatun Ndioo cutu ra. Tacan ni cua coo
chi, ta cua quichi nuun ndico ra chahnu Cristo iti

siqui, ta xihna cuii cua natacu ndico fivi ra Cristo
fivi cha ni chihi. 17 Tacan ni cua cuu, ta cua cuhun
tahan yo cuu fiivi ni ndito. Icaa ni cua cuhun yo
chi fiivi cha ni chihi. Tichi vico cua cuhun yo, ta
icaa ni cua satahan yo chi ra chahnu iti siqui can.
Tacan ni cua coo yo chi ra chahnu ndihi ni quivi
ndihi ni tiempu. 18 Na cua cati ndo tuhun ya chi
fivi tahan yo, vati tacan ni cua cuhva ndo tu ndee
ini chi ndihi fii.

S

1Yani xaa, na chini fivhun ndo cha cua taa ndi
tuhun yoso cuhva cua coo chi nu cuahan quivi,
2vati cha chito vaha ndo ti fia cua coto yo fiaan hora
cua quichindico tucura chahnu cuhva fia chito yo
fiaan hora cua quichi run cuu fiasuhu. 3 Cua cati fiivi
ti cha iyo vaha yo, cha iyo vii yo, ta quii xaan cua
ndehe fiivi tu ndoho cuhva quii xaan ni quichi tu
ndoho chi fii fiahan hora cha cua cacu sehe fii. Na
cua cuu cacu fiivi chi tu ndoho can. 4 Ndioho yani
Xaa, na fia cua savaha ca ndo ndavaha ni. Chacan
cuu cha cua cuatu vaha ndo fiaan hora cua quichi

ndico tucu ra chahnu, ta fia cua nduiyo ndo quivi
cua quichira cuhva cua nduiyo run fiasuhu, [tu cua
tiin tifiu chi run]. 5 Ndihi ndo cuu sehe Ndioo, ta

ndacu ndo cha vaha. Navi fiivi ndacu ndavaha ni
cuu yo. ¢ Na fia cua ndusucha yo cuhva iyo sucha

inga fiivi, soco na cua saha yo cuenda yoso cuhva
iyo yo. Na cua cucumi vaha yo chi yo. 7 Iyo fiivi
savahandavahani, ta cha cuaa savaha nindavaha
ni can. Iyo fi chihi ndixi, ta cha cuaa chihi fi
ndixi can. 8 Cha iyo maan yo cuenda chinucahni.
Chacan cuu cha na cua cucumivaha yo chiyo, vati
fivi Ndioo cuu yo. Na cua cuinu vaha ini yo chi
ra Ndioo, ta na cua cuni mani yo chi fiivi tahan yo.
Na cua cuatu vaha yo chira Jesuu, [ta tacan ni cua
cacu yo nu cua ndoyo fiuhun fiivi ndacu ndavaha
ni]. 9 Cati ra Ndioo ti fia cua tachi tuni ra chi yo.
Catira ti cua cacu yo, vati tacan ni cua savaha ra
chahnu Jesucristo. 19 Maan ra Jesuu ni chihi cha
cuenda maan yo, ta chacan cuu cha cua cacu yo.
Vasi cua coo ndito yo, vasi cua cuvi yo, soco cua
coo vaha yo chi maan ra icaa ni quivi cua quichi
ra. 11 Chacan cuu cha yu cati ti na cua cuhva ndo

tu ndee ini chi fiivi tahan ndo. Na cua tindee ndo
chi tahan ndo cuhva tindee ndo vitin.

Chaha ra Paulu cha chini tuni chi fiivi Ndioo can

12 Yani xaa, cahan ndahvi ndi chihin ndo ti na
cua sacahnu ndo chi ra satifiu cuenda ra chahnu
nu iyo ndo. Cua sacahnu ndo chi ra tindee chihin
ndo cuenda ra chahnu, ta cua sacahnu ndo chi
ra sanahan chi ndo cuenda ra chahnu. 13 Na cua
sacahnuvahaxaanndo chira, tana cua cuni mani
ndo chi ra, vati satifiu ra tiftu Ndioo. Na cua coo vii
ndo chi fivi tahan ndo.



TUTU ITESALONICENSE 5:14 X TUTU I TESALONICENSE 5:26

14 Yani xaa, cati tuhun ndi ti na cua cuhva ndo
cha chini tuni chi fiivi sucha. Na cua cuhva ndo tu
ndee ini chi fiivi saxini suhva, ta na cua tindee ndo
chi fiivi fia cundee ini. Na cua cundee ini ndo chi
ndihi fiivi.

15 Na cua saha ndo cuenda, coto cua ndico
coo ndo savaha ndo ndavaha ni chi nivi savaha
ndavaha ni chihin maan ndo. Na cua nducu ndo
cuhva cha cua savaha ndo cha vaha chi tahan ndo,
ta ta ni cuhva na cua savaha ndo chi ndihi fivi.

16 Na cua cusii ini ndo ndihi ni quivi. 17 Ini
cuhva na cua cahan ndo chi ra Ndioo. 18 Na cua
cuhva ndo iin tiahvi ndioo chi ra Ndioo cuenda
ndihicha cuatahanndo. Tacan nicua savahando,
vati tacan ni cuni ra Ndioo, ta cua tindee tahan ra
Cristo Jesuu chi ndo.

19 Na fa cua casi ndo cha cua savaha ra Tati
Ndioo chi ndo. 20 Na fia cua cati ndo ti fia vaha
tuhun cha cahan fiivi cuenda ra Ndioo. 21 Na cua
ndehe ndo ndihi cha ndacu iiivi a vaha a na vaha
chi, ta na cua savaha ndo fiaan cha cuu cha vaha.
22 Na fia cua savaha ndo ni iin ndavaha ni.

23 Na cua savaha ra Ndioo cha cua coo ii anima
ndo, ta maan ra cuu ra sanduvii anima yo. Na
cua cumi vaha ra Ndioo chi maan ndo chi anima
ndo. Na cua coo vahando, ta na fiacua savahando
ndavaha ni nda cua nda quivi cua quichi ndico ra
chahnu Jesucristo. 24 Ni nacachi ra chihin ndo, ta
cua savaha ra cuhva ni cati ra, vati cha ndicha ra.

Sacahnu ra Paulu chi fiivi can
25Yani xaa, cua cati ndo chi ra Ndioo ti na cua
tindee ra chihin ndi.
26 Na cua cati ndo chi ndihi fiivi tahan yo ti tachi
yu iin tuhun na cumi chi fi.

27 Cati tuhin chihin ndo cuenda ra chahnu ti na
cua sacuaha ndo tutu ya chi ndihi ra yani yo chi

ndihi fii tahan yo.
28 Na cua savaha ra chahnu Jesucristo tu manini
chihin ndo. Na cua cuu chi tacan ni.

